
         
     ᑐᓴᕋᑦᓴᖅ 

 
ᓄᓇᓖᑦ ᐱᓕᕆᐊᖃᕐᓂᐊᖅᑐᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 

ᐊᖑᒻᒪᑎᒐᓱᐊᕐᓂᕐᒧᑦ ᐸᕐᓇᐅᑎᒥᒃ 
 

ᐃᖃᓗᐃᑦ, ᓄᓇᕗᑦ (ᑎᓯᐱᕆ 5, 2006) – ᐊᖑᒻᒪᑎᒐᓱᐊᕐᓂᕐᒧᑦ ᖃᓄᐃᓕᒋᐊᕈᑎᖃᕐᓂᕐᒧᑦ 
ᐅᑭᐅᖅᑕᖅᑐᒥ ᓄᓇᓕᖏᓐᓂ ᐃᓕᓐᓂᐊᖅᓯᓐᓈᑦ ᑲᑎᒪᔾᔪᑎᖃᕐᓂᐊᖅᑐᑦ ᐃᖃᓗᓐᓂ ᑎᓯᐱᕆ 6-ᒥᒃ 8-
ᒧᑦ ᐃᑲᔪᕐᓂᖃᕈᒪᓪᓗᑎᒃ ᓄᓇᓕᓐᓂᒃ ᐋᖅᑭᑦᓱᐃᕙᓪᓕᐊᓂᕐᒧᑦ ᐊᖑᒻᒪᑎᒐᓱᐊᕐᓂᕐᒧᑦ 
ᐸᕐᓇᐅᑎᓕᐅᕐᓂᕐᒧᑦ ᐊᑦᑐᐃᓂᖃᖅᐸᓪᓕᐊᓂᐊᕐᓂᖓᓄᑦ ᓯᓚᐅᑉ ᐊᓯᔾᔨᐸᓪᓕᐊᓂᖓ. 
 

“ᓯᓚᐅᑉ ᐊᓯᔾᔨᐸᓪᓕᐊᓂᖓ ᐊᑦᑐᐃᓂᖃᖅᑐᒻᒪᕆᐅᓂᐅᓴᒻᒪᑦ ᐱᕙᓪᓕᐊᔪᓕᕆᓂᕐᒥᒃ, ᐊᕙᑎᑦᑎᓐᓂᒃ 
ᐊᒻᒪᓗ ᐃᓅᓯᓕᕆᓂᕐᒧᑦ ᐱᔭᕆᐊᑦᑐᕈᑕᐅᓗᓂ ᓄᓇᕗᒻᒥᐅᑕᕐᓄᑦ,” ᐅᖃᖅᓯᒪᔪᖅ ᐊᕙᑎᓕᕆᔨᒃᑯᑦ 
ᒥᓂᔅᑕᖓᑦ ᐸᑎᖅ ᓇᑦᓯᖅ. “ᐱᓕᕆᖃᑎᒌᒋᐊᖃᖅᑐᒍᑦ ᐋᖅᑭᑦᓱᐃᖃᑎᒌᓪᓗᑕ ᐊᖑᒻᒪᑎᒐᓱᐊᕐᓂᕐᒧᑦ 
ᐸᕐᓇᐅᑎᓂᒃ ᐱᔾᔪᑎᖃᕐᓂᐊᖅᑐᓂᒃ ᐊᑦᑐᐃᓂᖃᕐᓂᐊᓂᖓᒃ ᓯᓚᐅᑉ ᐊᓯᔾᔨᐸᓪᓕᐊᓂᖓᑕ 
ᐃᓅᓯᓕᕆᓂᕐᒧᑦ, ᐊᕙᑎᓕᕆᓂᕐᒧᑦ, ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ.” 
 

ᓄᓇᕗᑦ ᒐᕙᒪᒃᑯᖏᑦ ᑐᙵᓱᑦᑎᑦᓯᔨᐅᓂᐊᖅᑐᑦ ᐃᓕᓐᓂᐊᖅᓯᓐᓈᑦ ᑲᑎᒪᔪᓂᒃ ᐃᑲᔪᖅᓱᖅᑕᐅᓗᑎᒃ 
ᓄᓇᒥᐅᑕᓕᕆᔨᕐᔪᐊᒃᑯᓐᓄᑦ ᑲᓇᑕᒥ, ᓯᑎᒃᑯᖏᑦ ᐃᖃᓗᐃᑦ ᐊᒻᒪᓗ ᐃᓄᐃᑦ ᑕᐱᕇᑦ ᑲᓇᑕᒥ. 
ᑭᒡᒐᖅᑐᐃᔪᑦ ᓄᓇᓕᓐᓂᒃ ᓄᓇᕗᒻᒥ, ᐃᓚᒋᔭᐅᓪᓗᑎᒃ ᐊᐅᓱᐃᑦᑐᖅ, ᐅᖅᓱᖅᑑᖅ, ᖁᕐᓗᖅᑑᖅ, 
ᐊᕐᕕᐊᑦ, ᓴᓂᑭᓗᐊᖅ ᐊᒻᒪᓗ ᐃᖃᓗᐃᑦ ᐅᐸᑦᓯᒪᖃᑕᐅᓂᐊᖅᑐᑦ. 
 

ᐱᔭᕆᐊᑦᑐᕈᑕᐅᒍᓐᓇᖅᑐᑦ ᓄᓇᐅᑉ ᐃᑭᐊᖓᑕ ᖁᐊᖑᐃᓐᓇᖅᑑᑉ ᐊᐅᑉᐸᓪᓕᐊᓂᖓ, ᓄᓇ ᐃᒫᓄᑦ 
ᓯᓲᕋᖅᐸᓪᓕᐊᓂᖓ ᐊᒻᒪᓗ ᐆᒻᒪᖅᑯᑎᑐᓗᐊᑦᑕᐃᓕᔪᓂᒃ ᐃᓪᓗᓕᕆᓂᕐᒧᑦ ᐅᖃᐅᓯᐅᓛᖅᑐᑦ. 
ᐃᓕᓐᓂᐊᖅᓯᓐᓈᕐᓗᑎᒃ ᑲᑎᒪᒋᐊᖅᑐᖃᑕᐅᓂᐊᖅᑐᑦ ᑐᕌᒐᖃᕐᓂᐊᕐᒥᔪᑦ ᐅᑯᓂᖓ: 
• ᐃᓚᒋᓕᐅᔾᔨᖃᑦᑕᕐᓂᖅ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᖑᒻᒪᑎᒐᓱᐊᕐᓂᕐᒧᑦ ᓄᓇᓕᓐᓂ 

ᐸᕐᓇᐃᖃᑦᑕᕐᓂᐅᔪᒧᑦ ᐊᒻᒪᓗ ᐃᓱᒪᓕᐅᕈᑕᐅᕙᑦᑐᓄᑦ 
• ᐃᓚᒋᓕᐅᔾᔨᖃᑦᑕᕐᓂᖅ ᓄᓇᓕᓐᓂ ᖃᐅᔨᒪᓂᐅᔪᓂᒃ ᐊᒻᒪᓗ ᖃᐅᔨᓴᖅᑎᓄᑦ ᖃᐅᔨᓴᕈᑎᒥᓂᕐᓂᒃ 

ᓄᓇᓕᓐᓂ ᐊᖑᒻᒪᑎᒐᓱᐊᕐᓂᕐᒧᑦ ᐸᕐᓇᐃᖃᑦᑕᓂᕐᒧᑦ 
• ᖃᐅᔨᒪᓕᖅᐹᓪᓕᖅᑎᑦᓯᒐᓱᐊᕐᓂᖅ ᐊᖑᒻᒪᑎᒐᓱᐊᕐᓂᕐᒧᑦ ᓇᓖᕌᕈᑕᐅᒍᓐᓇᖅᑐᓂᒃ ᐊᒻᒪᓗ 

ᐱᑕᖃᖅᐸᒌᖅᑐᓂᒃ ᐊᖑᒻᒪᑎᒐᓱᐊᕐᓂᕐᒧᑦ ᐱᓕᕆᔾᔪᑎᑦᓴᓂᒃ 
• ᐅᖃᐅᓯᖃᕐᓂᖅ ᓇᓖᕌᕈᑎᑦᓴᓂᒃ ᐆᒻᒪᖅᑯᑎᓕᕆᓂᕐᒧᑦ ᐊᐅᓚᑦᓯᑦᓯᐊᕐᓂᕐᒧᑦ ᐊᒻᒪᓗ 

ᐆᒻᒪᖅᑯᑎᓕᐅᕈᑕᐅᒍᓐᓇᖅᑐᓂᒃ ᐱᕕᖃᕈᑕᐅᓗᑎᒃ ᑲᔪᓯᓂᖃᑦᓯᐊᖅᑐᓂᒃ ᐊᖑᒻᒪᑎᒐᓱᐊᕐᓂᕐᒧᑦ 
ᐸᕐᓇᐃᖃᑦᑕᓂᕐᒧᑦ. 

 

ᐊᔾᔨᒋᒐᔪᑦᑕᖓ ᓯᓚᐅᑉ ᖃᓄᐃᓐᓂᖓᑕ ᐅᑭᐅᖅᑕᖅᑐᒥ ᖁᕝᕙᐸᓪᓕᐊᔪᑦ ᒪᕐᕈᐊᖅᑎᒻᒪᕆᑦᑐᒍ 
ᓱᑲᓐᓂᖅᓴᐅᓪᓗᓂ ᓄᓇᕐᔪᐊᒥ ᐊᓯᖏᓐᓃᑦᑐᓂᒃ ᐊᒻᒪᓗ ᓯᑯᖃᖃᑦᑕᕐᓂᖓ ᒥᑭᓂᖅᐹᖑᓯᒪᔪᖅ 
ᑎᑎᕋᖅᑕᐅᕙᓪᓕᐊᓯᒪᑎᓪᓗᒋᑦ ᖃᓄᑎᒋᐅᖃᑦᑕᕐᓂᖓ ᐊᕐᕌᒍᓂᒃ 30-ᓂᒃ. ᐃᓯᐊᕿᔪᑦ ᓯᓚᕐᔪᐊᑉ 
ᐅᔅᓯᒃᓯᕙᓪᓕᐊ-ᔪᑎᖏᑦ ᓄᖅᑲᖅᑎᑕᐅᓐᓂᖅᑲᑕ ᖃᐅᑉᐸᑦ, ᐊᕙᑎᑦᑎᓐᓂ ᐊᓯᔾᔨᖅᐸᓪᓕᐊᓂᐅᔪᑦ ᐊᒻᒪᓗ 
ᐊᑦᑐᖅᑕᐅᕙᓪᓕᐊᓂᖓ ᐅᑭᐅᖅᑕᖅᑐᖅ ᐃᑉᐱᓐᓂᐊᔭᐅᒐᔭᖅᑐᑦ ᐊᕐᕌᒍᕋᓴᕐᓄᑦ. 
 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᔪᓐᓇᖅᑕᐃᑦ: 
ᔮᑭ ᐴᔪᐊ 
ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᐱᓕᕆᐊᓂᒃ ᑐᑭᒧᐊᖅᑎᑦᑎᔨ 

  (867) 975-7731 
(867) 975-7739 
  jbourgeois@gov.nu.ca

